
Балалар костюміндегі дизайн архитектоникадан бастау алып, эстетикалық талаптар негізінде пайда болды. Қандай да бір киім жиынтықтарын дүниеге әкелу, қиял мен шабытты қатар ұштастыру арқылы жүзеге асырылады. Қиял мен шабыттың алтын үйлесімі бірі-бірімен қиылысқанда ғана өмірге ғажайып киім жиынтықтары келетіні даусыз. Әрлеуіш материалдар қыз балалар киіміндегі композициялық шешімінің бір элементі болып табылады. Бірақ олар жеке дара композиция элементі бола алмайды, олар әрлеп безендіруде сәндік элемент ретінде қолданылады, кейде киімде тіпті қолданылмауы мүмкін. Қыз балалар киімін әрлеп безендіруде қолданылатын материалдар мен өңдеу ерекшеліктері, тұтынушылардың талаптарына, өндірістік және әлеуметтік талаптарға толығымен жауап беру қажет. Қоғамдағы балардың тәрбиесіне және ішкі сыртқы рыноктардағы бәсекеге қабілеттілікке жауап беретін балалар киімін өндіруде, заманауи үлгіде әрлеп безендірудің алатын орны ерекше. Зерттеу жұмысында бастауыш мектеп жасындағы қыз балалар киімін әрлеп безендіруде қолданылатын материал түрлері және олардың ерекшеліктері талданды. [1]
Мектеп жасынадағы қыз балалар костюмдерінің бөлшектерін әрлеп безендіруде, симметрия композиция құрылымының жарқын формасы және композиция заңдылықтарының негізгі болып саналады. Костюмді әрлеп безендіруде бөлшектерін симметрия заңдылығында  түрлендірілді, оның оң жағы мен сол жағын орталық вертикал сызығы арқылы бөлгенде бір-бірімен тең және сәйкес бөліктерде жобаланды. Демек, қыз бала костюмін әрлеп безендіру композициясы мен оның құрастырылуы, симметриялық түрлендіру заңдылықтарына негізделді. Нәтижесінде, әрлеуіш материалдар ерекшеліктері талданып, балалар киімінің талаптарына жауап беретін бастауыш мектеп жасындағы қыз балаларға арналған костюм жобаланды. 

      Соңғы жылдары сән бағытына сәйкес мектеп жасындағы қыз балалар бұйымында шілтерді сәндік элемент ретінде қолдана отырып, киімді өңдеу түрлері кеңінен колданылуда (1 кесте 1 бағана).  Қазіргі уақытта шілтерді колмен тоқу жұмысы артериялық қысымның төмендеуіне, бас сүйегі қысымын қалпына келтіруге, жүйке жүйесінің зақымдалуын сақтауға алдын алуға көмектеседі. Зерттеу жұмысында 1- кестенің бірінші бағанасында қыз бала киімдерін, көйлектерді, жейделерді әрлеуде қолданылатын шілтер түрлері талданды. Ұсынылып отырған шілтерлер қолданылатын шикізатқа байланысты мақта, жартылай жібек және синтетикалық талшықтан қол әдісімен және машинада тоқу әдістерімен дайындалады. [2]
Кесте 1 - Қыз бала костюмдерін безендіруде қолданылатын әрлеуіш материал түрлері

     Жең аузы мен етек қиығын,  жаға жиегін, белдемше етек қиығын және бөлшек жиегін өңдеу әдістерін түрлендіру барысында қолданылатын ызба түрлері 1-кесте екінші бағанада көрсетілген. Қыз бала бұйымдарының бөлшек жиектерін өңдеуде кеңінен қолданылатын әрлеуші ызбалардың жаңа түрлері күрделі өрімде түрлі суреттермен тоқылады және құрылымына қарай баулармен  әрлейді. [2]   Қыз балалар көйлектері, жилет және жакеттерін әрлеу үшін вискозды кешенді жіптерден дайындалған, жиектері фестонмен өңделген жіңішке ызбамен әрлеп безендіріледі. Сәндік бөлшектердің жиектерін өңдеуде 450 пішілген ендірме кеңінен қолданылады, 1 кесте 3- бағанада бейнеленген ендірмелерді таңдалған материалдардан  “бандформер” арнайы құралдың көмегімен пішу арқылы  дайындалады.   

Сәндік таспалар 1- кесте төртінші бағанада бейнеленген, олар мақта иірімжіптері, ацетаттық, капрондық жіптер, штапельдік, лавсандық және жүн иірімжіптері қолдану арқылы саржалық, атластық өру әдісімен дайындалады. Қыз балалар киімін әрлеуде көп жағдайда сәндік таспалар, соның ішінде  атластық өру арқылы ацетаттық жіптерден дайындалған, тегіс боялған “лаке” таспасы қолданылатынын дәйектеді.  Лаке таспасын ыстық каландрларда өңдеу барысында  ацетатты жіптер аздап ери бастайды, осының нәтижесінде оның беті тегіс және әдемі жылтыр болып әрленеді. Қазіргі таңда қыз балалардың заманауи киімдерінде әрлеуіш материалдар ретінде 1- кестенің бесінші бағанасында көрсетілген әр түрлі пішіндегі және өлшемдегі декоративті тастар, биссерлер, пайеткалар өте көп қолданылады. Мұндай әрлеуіш тастармен жаға, жең, манжет, көйлек етегі, тіпті кейде бөлшектер мен киім тұтасымен өңделеді.
Қыз бала костюмнің жең аузы қиығын, етек қиығын, жаға жиегін, белдемше етек қиығын шілтерлермен әрлеп өңдеуде EVER GREEN ULTRASONIC EGR-053, EGR-076, YDN-60 S/A PC арнайы ультрадыбыстық тігін машиналары кәсіпорындарда қолданылады. Балалар киімін өңдеуде қолданылған арнайы машиналардың ерекшелігі, жаға және қақпақша бөлшек формасының жиегімен, астыңғы  бөлшек жағынан шілтермен автоматтандырылған тәртіпте жөрмейді, мұнда бұйымды өңдеу уақытын қысқартады және сапасын жоғарылатады. Әрлеп безендіруде қолданылатын материалдардың ерекшеліктерін сараптау нәтижесінде, 1-суретте мектеп жасындағы қыз балалар костюм бөлшектері шілтер, тоқыма жіп, су моншақпен әрлеп безендірілді.       

Сурет 1 - Мектеп жасындағы қыз балалар костюмінің эскизі

